
NWU-waardeketting
Die ontdekking van nuwe moontlikhede vir waardeskepping

ŉ Uitdagende maar opwindende reis het in 2022 op ons belanghebbers gewag toe ons hulle genooi het om nuwe 
moontlikhede te oorweeg en om die talle geleenthede wat die NWU bied om waarde toe te voeg, te ontdek. 

Omdat ons in ons studente se potensiaal glo, het ons in hul vaardighede en talente belê (ons insette), en hulle 
aangemoedig om onbekende horisonne te ontdek sodat hulle kan groei en floreer (ons aktiwiteite), kritiese 
denkers kan word (ons uitset) en uiteindelik die arbeidsmark en die samelewing as waardeskeppers kan betree 
(ons uitkoms).

Dwarsdeur ons waardeketting kry ons toegang tot, gebruik en transformeer ons kapitaalvorme. As deel van ons insette 
gebruik ons ons inkomstebronne (finansiële kapitaal), ons bekwame personeel (mensekapitaal), geboue en toerusting 
(vervaardigde kapitaal) en ons akademiese programme (intellektuele kapitaal) om waarde vir ons studente te skep 
(menslike kapitaal).

Ons bou ons maatskaplike en verhoudingskapitaal uit deur ons gemeenskapsbetrokkenheidsinisiatiewe en deur ons 
navorsingsresultate (intellektuele kapitaal) aan te wend om oplossings vir probleme in die samelewing en in ons land te 
vind. 

Ons waardeketting hang ook af van die verantwoordelike gebruik van ons natuurlike kapitaal, soos water om die lewens 
van ons personeel en studente te onderhou (menslike kapitaal) en grond om op te bou (vervaardigde kapitaal).

In die volgende bespreking van ons waardeketting sal u sien hoe ons verskillende kapitaalvorme as insette gebruik en 
deur ons aktiwiteite omskakel na uitsette en uitkomste.

Inset: Belê in mense se potensiaal

Ons studente
Ons studente is ŉ belangrike inset in ons waardeketting. Die tabel hieronder toon die samestelling en grootte van die 
studentekorps in 2022 vergeleke met 2021::

Vir verdere inligting oor ons akademiese 
ondersteuningsaktiwiteite vir studente, verwys na die 

afdeling Verbeter studentetoegang en -sukses.

Ons personeel
Ons komplement van 4 228 permanente 
personeel, bestaande uit 1 678 akademici en 2 550 
ondersteuningspersoneel, is ŉ beduidende inset in ons 
waardeketting. 

Die volgende tabel toon aan hoe ons permanente 
akademiese personeelkorps met dié van ander Suid-
Afrikaanse hoëronderwysinstansies vergelyk (LW: dit is 
gebaseer op 2021 se geouditeerde HEMIS-data):

Instansie Totaal

Universiteit van Suid-Afrika (Unisa) 1 781

Noordwes-Universiteit 1 648

Universiteit van KwaZulu-Natal 1 222

Universiteit van Johannesburg 1 309

Universiteit van Kaapstad (UK) 1 182

Universiteit van Pretoria 1 260

Universiteit van die Witwatersrand (Wits) 1 215

- Investering in ons personeel
Die primêre fokus vir 2022 was om ŉ koesterende 
omgewing te skep vir personeel by die NWU om binne die 
werkplek te floreer. 

Die NWU het ŉ omvattende werknemergesondheid- 
en -welstandprogram wat bestaan uit psigososiale 
ondersteuning, gesondheidsbewustheid sowel as 
organisatoriese welstandsintervensies.

Die NWU-welstandseenheid het verskeie 
opleidingsgeleenthede aangebied wat gefokus was 
op algehele werkplekwelstand, toesighoueropleiding, 
stresbestuur, veerkragtigheid, geslagsgebaseerde geweld, 
dwelmmisbruik en interpersoonlike verhoudinge. Hierdie 
aktiwiteite sal voortgesit word in 2023.

Alle werknemers het geleenthede om hul loopbane te 
ontwikkel en ons belê aansienlik in die ontwikkeling van 
die kapasiteit van ons werknemers om uit te blink. Dit sluit 
opleiding en ontwikkeling in in die digitale vaardighede wat 
nodig is om die NWU se Digitale Transformasiestrategie te 
implementeer. 

Ons het ook bevorderings- en toekenningsprogramme 
vir akademici. Vir 2022 is 115 bevorderings goedgekeur. 
Alhoewel dit 22 minder was as in 2021, is ons bemoedig 
deur die vordering wat gemaak is met die bou van 
die senioriteit van ons akademiese personeel en die 
verteenwoordigendheid van ons professoraat.

- Investering in ons studente
Studentewerwing – en veral die lok van toppresterende studente – was ŉ prioriteit in 2022. Ons het ons besoeke aan 
skole hervat en weer skole by ons kampusse begin ontvang. 

In 2022 het die NWU se finansiëlehulpkantore R3,067 miljard se finansiële hulp vir studente geadministreer. 
Staatsbefondsing vir beurse het R2,56 miljard beloop (83% van die totale bedrag vir beurse), terwyl ons R229 miljoen 
bygedra het tot studentebeurse, oftewel 7% van die totale fondse wat toegewys is vir finansiële hulp.

Daarbenewens bied ons nie-akademiese ondersteuning wat daarop gemik is om ons studente holisties te ontwikkel. 
Hierdie ondersteuning bestaan uit psigososiale, gesondheids-, sport-, kuns- en kulturele dienste.

Ons bied ook voortgaande en gefokusde akademiese ondersteuning aan ons studente, wat hulle in staat stel om 
akademiese sukses te behaal. 

Ontdek die NWU 
Purple Race-spanne verteenwoordig 
die NWU se sewe waardes
Ons Departement Mense en Kultuur het die Purple Race 
op 15 en 16 September 2022 aangebied as deel van 
die Leierskapontwikkelingsprogram en die NWU Way-
waardesveldtog.

Sewe spanne het aan die wedloop deelgeneem, en elke 
span het een van die sewe kernwaardes van die universiteit 
verteenwoordig. 

Die spanne, bestaande uit personeel van die 
Universiteitsbestuurskomitee, saam met uitvoerende en 
adjunkdekane en hoofdirekteure, het aan verskeie aktiwiteite 
op al drie kampusse deelgeneem. Lees meer. 

Spanlede vier die suksesvolle voltooiing van ŉ Purple Race-
wedloop op die Mahikengkampus. Voor saam met die NWU se 

gelukbringer, Eagi, is prof Daryl Balia, die adjunk-visekanselier vir 
IT en Potchefstroom-kampusbedrywighede.

Befondsing as inset
- Navorsingsbefondsing
Navorsingsbefondsing van R111,7 miljoen is in 2021 
ontvang en R110,5 miljoen in 2022. Die onderstaande 
tabel toon befondsing wat ontvang is van die Suid-
Afrikaanse Mediese Navorsingsraad (SAMNR) en die 
Nasionale Navorsingstigting (NNS):

Toekenningsprogram 2022 Aantal 
toekennings 

2022 Totale 
bedrag 

SAMNR-befondsing 6 3 021 613

Thuthuka 24 2 687 136

Ander toekenninghouer-
toekennings 186 34 225 887

Toekenninghouer-
gekoppelde beurse

21 2 348 333

Bloktoekennings 2 360 000

Onafhanklike beurse 351 49 270 027

Onafhanklike 
postdoktorale beurse

12 2 950 000

Onafhanklike 
postdoktorale befondsing

12 590 000

SKA-studentebeurse 1 144 700

SKA-studentetoerusting 0 0

SKA-studentereis-
toekennings 0 0

Toekenning-deposito 0 14 900 000

Totaal 615 110 497 696

Weens Covid-19-verwante navorsingsontwrigting is 
navorsers in sommige NNS-programme toegelaat om hul 
2022-fondse na 2023 of enige toekomstige jaar te skuif.

Die toekenninghouer-gekoppelde en 
bloktoekenningbeurse was nog besig om uitgefaseer te 
word in 2022, wat die weg baan vir die toekenning van 
onafhanklike beurse in die toekoms.

- �Befondsing vir tegnologieoordrag en 
innovasie

Die befondsingslandskap het in 2022 beperk gebly. Slegs 
drie innovasieprojekte is ondersteun, bestaande uit een 
pre-saadprojek en twee Tegnologie-innovasie-agentskap-
saadfondsprojekte.

Verdere inligting oor ons pogings om 
navorsingsbefondsing te verhoog, kan gevind word 

onder Ses doelwitte om ons strategie te verwesenlik.

- Internasionale befondsing
Die onderstaande tabel toon die internasionale befondsing 
wat elke fakulteit gedurende 2022 ontvang het. Die totale 
bedrag, R23,7 miljoen, vergeleke met die R28,8 miljoen 
wat in die vorige jaar ontvang is.

Internasionale befondsing 
vir navorsing

Werklike bedrae 
soos bevestig deur 
fakulteite

Fakulteit Ekonomiese en 
Bestuurswetenskappe

R703 261.21

Fakulteit Opvoedkunde * R0

Fakulteit Geesteswetenskappe * R0

Fakulteit Ingenieurswese R2 220 050

Fakulteit 
Gesondheidswetenskappe

R10 798 764

Fakulteit Natuur- en 
Landbouwetenskappe

R9 985 580

Totaal R23 707 655.21

* Geen internasionale befondsing is ontvang nie.

Ontdek die NWU 
Die NWU se sonkragkar wen toekenning vir beste 
strukturele ontwerp by Sasol Solar Challenge 
Die Setswana en Sesotho woord “naledi” beteken ster en die NWU se 
sokkragkar, Naledi 2.0 is inderdaad ŉ skitterende ster wat die Strukturele 
Ontwerp-toekenning tydens die 2022 Sasol Solar Challenge gewen het.

Naledi 2.0 het ook die vierde plek behaal in die topkategorie, die sogenaamde 
Challenger Class, waar voertuie meeding wat gebou is vir optimale 
doeltreffendheid en uithouvermoë.

Die Sasol Solar Challenge het van 9 tot 16 September plaasgevind en het ŉ 
geskatte afstand van 2 500 km van Johannesburg na Kaapstad afgelê.

Naledi is gemaak van ŉ verskeidenheid materiale, insluitende kevlar, 
koolstofvesel en aluminium. Die sonkragopstelling is op ŉ liggewig aluminium 
vlerk gemonteer om verkoeling en dus doeltreffendheid te verbeter ten einde 
energieproduksie te verhoog. Lees meer. 

Klik hier om ons NWU-span en ons sonster, 
Naledi 2.0, in aksie te sien tydens die 2022 

Sasol Solar Challenge.

Aktiwiteite: Ontdek maniere om 
deurlopende groei moontlik te maak

Onderrig-leer-aktiwiteite
In 2022 was die bekendstelling van blokonderrig, in 
teenstelling met roosterperiodes, in geselekteerde 
programme in die fakulteite Ekonomiese en 
Bestuurswetenskappe, Ingenieurswese en 
Gesondheidswetenskappe. Studente spandeer tyd aan ŉ 
geselekteerde module vir ŉ vasgestelde tydperk en fokus 
dan op groepprojekte en vaardigheidsontwikkeling. Die 
loodsprojek word in 2023 voortgesit.

Ons het ŉ nuwe roosterstelsel, Celcat, bekendgestel 
en gesprekke begin oor die herkonseptualisering van 
akademiese skedulering om voorsiening te maak vir nuwe 
maniere van leer en onderrig. 

Vir meer inligting, verwys na die afdeling oor hoe ons 
teenoor ons strategie presteer het en daarin geslaag 

het om ons intellektuele kapitaal uit te brei.

- Beter studentetoegang en -sukses
Om by te voeg tot ons bestaande meganismes 
vir die ondersteuning van nuwelingstudente, 
soos ewekniementorskap, leesontwikkeling en 
aanvullende onderrig, het ons in 2022 ŉ nuwe aanlyn 
hulpmiddel bekendgestel. Die First Year Navigator 
het eerstejaarstudente van netbetyds-, noodsaaklike 
akademiese inligting op sleuteloomblikke gedurende die 
akademiese jaar voorsien.

Hierdie verskillende vorme van ondersteuning is ook 
verleen aan ons afstandsonderrigstudente.

- �Bevordering van voortgesette 
onderwys

In 2022 het die Eenheid vir Voortgesette Onderwys en die 
NWU-Besigheidskool 126 kortkursusse vir ŉ totaal van 6 
092 deelnemers aangebied. Dit was heelwat meer as die 
vorige jaar se 4 567 leerders.

Privaat sowel as openbare maatskappye versoek virtuele 
klaskamers weens die koste- en produktiwiteitsbesparings. 
Die hibriede benadering is ook gewild aangesien dit 
kontaksessies, virtuele klaskamers en aanlyn inhoud 
kombineer. 

Ons is besig met voorbereidings om die ten volle 
outomatiese kortkursusadministrasiestelsel in April 2023 
bekend te stel. 

- �Akademiese en professionele 
ontwikkeling

Nuut aangestelde akademici het die induksieprogram 
vir nuwe akademici bygewoon en alle akademici het die 
geleentheid gehad om aan die Universiteitstoekennings 
vir Onderriguitnemendheid deel te neem. Ander 
professionele ontwikkelingsgeleenthede het die jaarlikse 
Onderrig-Leer-konferensie ingesluit. 

Gedurende 2022 het die Sentrum vir Hoër Onderwys 
Professionele Ontwikkeling in die Fakulteit Opvoedkunde 
sy eerste direkteur aangestel.

Navorsingsaktiwiteite
Sestig navorsingsentiteite was operasioneel in 2022, 
bestaande uit nege navorsingsleerstoele, sewe 
gehuisveste entiteite, een kommersiële navorsingseenheid 
en 43 NWU-navorsingsentiteite. 

Hierdie entiteite ondergaan gereelde eksterne en interne 
evaluerings. Die interne evaluasies het voortgegaan 
in 2022 en gefokus op kwaliteit, produktiwiteit, 
volhoubaarheid, en goeie bestuurspraktyke. 

Ons het ons PhD-hersiening aanlyn geneem, wat gelei het 
tot ŉ selfevalueringsverslag en verbeteringsplan.

Die huidige NWU-navorsingslandskap word in die 
volgende figuur getoon:

Uitset: Ontdek die krag van kritiese denke

Onderrig- en leer-uitset
Ons kontaksukseskoers het die afgelope drie jaar bo 84% gebly. In 2022 was ons kontakstudentesukseskoers (vir voor- 
en nagraadse studente saam) 84,7%, terwyl ons afstandstudentesukseskoers (ook voor- en nagraads saam) 91,6% was.

Die voorgraadse kontakstudente se gradueringsduurfaktor het gestaan op 1,08 in 2022, wat laer was as in 2021, en wat 
daarop dui dat die meeste studente hul grade in die minimum tydperk voltooi.

In die geval van die nuwelingstudente het die uitvalkoers vir kontakgrade gestyg vanaf 8,96% in 2021 tot 9,79% in 2021. 
Dit is egter steeds laag in vergelyking met sektornorme. 

Die volgende grafiek toon die aantal graduandi per studierigting vir 2021 en 2022:

Die volgende tabel toon hoe ons aantal graduandi 
vergelyk met dié van ander Suid-Afrikaanse 
hoëronderwysinstansies (gebaseer op 2021 se 
geouditeerde HEMIS-data):

Instansie Totaal

Universiteit van Suid-Afrika 54 677

Noordwes-Universiteit 14 484

Tshwane Universiteit van Tegnologie 16 179

Universiteit van Pretoria 13 592

Universiteit van Johannesburg 12 998

- �Toekennings vir onderriguitnemendheid
Die NWU se Toekennings vir Uitnemendheid word jaarliks 
aangebied om erkenning te gee aan die uitsonderlike 
uitset van ons akademiese personeel wat betref onderrig-
leer-praktyke en innovasie.

In die 2022-toekenningsiklus is 80 portefeuljes oorweeg 
en 58 toekennings gemaak. Die meeste daarvan, 53, was 
Fakulteitsonderrigtoekennings. Die ander kategorieë was 
vir onderrig met inligting- en kommunikasietegnologieë, 

innovasie in onderrig en leer, beginner-dosent en 
universiteitsonderrig-uitnemendheid.

Gedurende die 2023-toekenningsiklus sal ons fokus op 
deurlopende mentorskap, onttrekkings aan die proses en 
die verspreiding van populasiegroepe wat deelneem.

Ons beoog ook om publikasie as ŉ aspek van die 
2023-toekennings te prioritiseer en om ŉ platform te skep 
vir ŉ selfs groter groep akademici om hul uitnemendheid 
in verskeie velde van onderrig- en leerpraktyke ten toon te 
stel. 

Dr Claudine Roos van 
die Fakulteit Natuur- en 
Landbouwetenskappe 
is met die Universiteit-
stoekenning vir Onderrig-
uitnemendheid vereer.

Prof Olubukola Babalola 
van die Fakulteit Natuur- 
en Landbouwetenskappe 
is aangewys as die Mees 
Produktiewe Senior 
Navorser.

Navorsingsuitset
Die volgende tabel bevestig dat sowel die kwaliteit as die kwantiteit van navorsing aan die NWU steeds verbeter.

2020 2021

Tydskrifartikels 1 264,32 1 366,3

Konferensieverrigtinge 38,84 66,9

Boeke en hoofstukke 233,43 222,90

Totale artikelekwivalente gepubliseer 1 536,59 1 656,1

Meestersgrade toegeken 722 698

Navorsingsmeestersgrade 521,605 509,962

Navorsingsmeestersgrade geweeg 521,605 509,962

Doktorsgrade toegeken 251 264

Doktorsgrade geweeg 753 792

Totale geweegde navorsingsuitset 2 811,1914 2 958,062

Postdoktorale genote 215 212

Publikasie-eenhede per permanente akademiese personeellid 0,93 0,99

* �Neem asseblief kennis dat daar ŉ vertraging van twee jaar is wat betref die goedkeuring van navorsingsuitsette deur 
die Departement van Hoër Onderwys.

NWU-Navorsings- en Innovasie-
uitnemendheidstoekennings
Die gesamentlike 2021-2022-toekennings is op 24 
November 2022 in persoon gehou om ons navorsers 
se harde werk en uitsonderlike uitsette te vier. Ons 
het 34 toekennings vir nuwe of opgegradeerde NNS-
graderings gemaak, agt Navorsings- en Innovasie-
uitnemendheidstoekennings en een Internasionale 
Vakkundige-toekenning. 

Uitkomste: Betree die samelewing as 
waardeskeppers

Ons insette en aktiwiteite is die eerste skakels in ons 
waardeketting en ons uitkomste is die laaste skakels in die 
ketting, toegespits op die skep van langertermynwaarde.

Hierdie toekomsfokus gaan hand aan hand met volhoubaarheid: 
nadat ons in onmiddellike en mediumtermynbehoeftes voorsien 
het, moet daar nog voldoende kapitaalvorme beskikbaar wees 
om vir toekomstige waardeskepping te gebruik.

As die NWU finansieel stabiel is, is ons in ŉ posisie om ander 
uitkomste te genereer, soos om vaardige graduandi af te lewer 
om die kennisekonomie te verbeter. 

Net so verbeter ons navorsingsuitset ons reputasie sodat ons 
wetenskaplikes van hoë gehalte kan lok en oplossings vir 
werklike probleme kan ontwikkel.

Op dieselfde manier skep gemeenskapsbetrokkenheid 
uitkomste deur mense te bemagtig om hul lewens op ŉ 
volhoubare manier te verbeter.

PROF BISMARK TYOBEKA
VOORSITTER VAN DIE SENAAT

